
Unha ollada dende o0 xénero a emerxencia climatica

<<En canto hai unha crise econémica e, por
tanto, menos recursos enerxéticos disponibeis;
quen sae perdendo sempre de xeito brutal, en
calquera pais, son as mulleres>>, a sentenza
pronunciada por Xabier Vazquez Pumarifio, na
conversa que mantivo con Manuel Casal Lodeiro
para o actual nimero da RICD, condensa de
xeito maxistral a situacién global das mulleres
tanto na historia recente da humanidade coma
no contexto actual. Un contexto marcado polo
reto politico, econémico e social mais impor-
tante do século XXI: as alteracions climaticas.

Este fendmeno soe tratarse como un simple
exceso de didxido de carbono nun sistema polo
demais pulcro e eficiente; sen embargo, a crise
climatica non é un problema onde todos sexa-
mos igualmente responsabeis nin suffimos os
seus impactos de xeito indiscriminado. Por con-
tra, o problema esta vinculado a numerosas
dinamicas de poder e, por conseguinte, afecta a
algunhas persoas mais ca outras. Por exemplo,
dende unha perspectiva de xénero poédense
abordar todos e cada un dos temas tratados na
conversa; mais imos limitar esta primeira anali-
se a tres problemas especificos: a pobreza, as
migracions e o discurso neoliberal centrado nas
accions individuais para combater as alteraciéns
climaticas.

En primeiro lugar, é conecido dende fai tem-
po que a emerxencia climatica afecta de xeito
desproporcionado aos mais pobres; agrava, por
tanto, as situaciéns de desigualdade a nivel
internacional e dentro de cada pais. As naciéns
do Sur Global estan a ser as mais afectadas por
secas, inundacions, malas colleitas, migracions,

aumento do nivel do mar e conflitos varios?; si-
tuacions empeoradas polas historias de coloni-
zacion e extraccion da sUa riqueza por parte do
Norte Global2. Evitando, por outra banda, que
estean en posesion dos recursos necesarios
para construir a infraestrutura requirida para se
recuperar dos desastres anteriormente men-
cionados.

Neste contexto hai que sinalar que o 70%
das persoas por debaixo do limiar da pobreza
son mulleres. Mulleres que son coidadoras pri-
marias do fogar e que tefien que seguir alimen-
tando as sUas familias sen importar que crise
sufran; ou en palabras de Vazquez Pumarifo
<<pequenas unidades enerxéticas que proveen
ao resto da comunidade>> e, todo isto, dende
ocupacions altamente vulnerabeis que non pou-
cas veces son invisibeis aos programas de recu-
peracidon ao non estar consideradas actividades
produtivas.

En segundo lugar, dos desastres climaticos
Xa presentes poucos estan tan atravesados pola
cuestion de xénero como as migracions: 20 de
cada 26 refuxiados climaticos son mulleres3.
Prevalecendo unha maioria de mulleres novas e
menores de idade, potenciando asi as probabili-
dades de sufrir abusos ou trata4. Por outra
banda, o xénero non sé determina quen esta a
migrar sendn tamén quen pode regresar as suas
comunidades despois dunha catastrofes. Ade-
mais, sexan migraciéns ou non, ante os desas-
tres climaticos aumenta o risco de violencia de
xénero xa que se perden fogares e sistemas de

proteccion e apoio as mulleres, a infancia, ao

colectivo LGBT e &s persoas con diversidade
funcionals.

Por Gltimo, unha cuestion que non ten por
costume ser tratada dende a perspectiva de
xénero son os discursos neoliberais que fan én-
fase na accion individual e isto a pesar de que
sitlan as responsabilidades da reducion de emi-
sions nos actores domésticos e, por tanto, nas
mulleres especialmente. Noutras palabras, son
0s comportamentos e accions de consumo pri-
vado das mulleres os cales se examinan mais
minuciosamente nos discursos dominantes so-
bre a mitigacion para concluir, segundo certas
I6xicas, que un dos xeitos mais eficaces de com-
bater as alteracions climaticas € evitar ter des-
cendencia.

Isto Gltimo vencella co fincapé do neolibera-
lismo na cuestion de limitar a poboacion mun-
dial para obter, deste xeito, a sostibilidade am-
biental. Vazquez Pumarifo e Casal Lodeiro caen
neste trampa ao mencionar varias veces du-
rante a sUa conversa o perigo de ser uns 7.500
milléns de persoas no planeta. Non é novidoso,
sen embargo, que os corpos das mulleres sexan
medios para cumprir fins demograficos; tam-
pouco € novidade que alglns destes proxectos
pretendian servir a fins sociais incuestionabeis,
como a reducion da pobreza ou a paz. Agora
ben, por que é unha trampa este discurso?

Primeiro, porque dende unha perspectiva de
xénero hai que mostrarse escéptica ante os dis-
cursos que tefien un apoio total aos dereitos re-
produtivos e, ademais, sinalan a feliz coinciden-
cia de que a liberdade das mulleres de por
limites & matemidade sexa tamén unha solucion
ante as ameazas das alteraciéns climaticas. A
verdadeira xustiza reprodutiva inclle a opcion
de elixir cantos fillos ter e crialos nunha con-
torna segura e saudabel, pero moitos dos que
intentan instrumentalizar estes dereitos basicos,
non é o caso dos dous protagonistas da conver-
sa, pasan a gran velocidade a defender os bene-
ficios para a reducién de emisidns que existen
cando determinadas mulleres non tenen des-
cendencia’.

Segundo, porque os enfoques que centran a
loita contra a emerxencia climatica na pobo-
acion mundial, sen importar o fundamento politi-
co detras da defensa, estan atravesados por
ddas grandes falsidades. Unha é que a pobo-
acion mundial disparouse nos Ultimos anos
cando a realidade é que o ritmo de crecemento
diminle dende os sesenta; de feito, de 1990 a
2019 a taxa de fecundidade mundial descen-
deud. A outra é que a principal ameaza & cal nos
enfrontamos como sociedade é a escaseza de

recursos?, cando en realidade o problema esta
na distribucién desigual das necesidades basi-
caslo e na dependencia excesiva respecto a eco-
sistemas fraxiles.

Dulas criticas mais que se lles pode facer a
Casal Lodeiro e Vazquez Pumarino xiran arredor
do concepto de Antropoceno e do denominado
Green New Deal (GND). Por unha banda, parece
incribel que non fagan mencién algunha ao An-
tropoceno ou ao Capitaloceno, xa que co uso do
primeiro estarian resaltando o papel das altera-
ciéns climaticas como transformacion global
resultado das acciéns humanas e con conse-
cuencias diversas en distintos territorios; men-
tres que co segundo, por contra, farian fincapé
nunha proposicién para entender as relacions co
non-humano nos procesos capitalistas.

Sorprende, sobre todo, o esquecemento de
Capitaloceno porque este concepto relaciona
mellor cos procesos extractivistas de longa dura-
cién que produciron a intensificacién da explota-
cion e, por tanto, un aumento das desigualdades
entre seres humanos € non-humanos causadas
polas concepcions que os diferencian, baseadas
na nocidén binaria de natureza-cultura asociada,
por outra banda, a procesos de creacion, apro-
piacion e globalizaciéndas diferentes naturezas.

Unha outra posibilidade era apostar, como
fai o ecofeminismo nos Gltimos anos, polo termo
Chthulucenotl. Un concepto composto por histo-
rias e practicas de convivencia entre multiples
especies; é dicir, os humanos non serian os Uni-
cos actores importantes senén que xunto con
outros seres compartiria o actual contexto de
crise climatica e ambiental. Na sta formulacion
fai referencia a multitude de sistemas comple-
X0s onde se vinculan e complementan distintos
suxeitos, temporalidades e espazos. No Chthulu-
ceno crear parentescos é de vital importancia;
entendendo este parentesco non como entida-
des unidas por unha ascendencia senén novos
tipos de relacions entre humanos e non-huma-
nosiz,

Por outra banda, non é xusta a critica ao
GND, ao menos a critica xeral que realizan os
dous protagonistas ao concepto. Estando de
acordo é que non ten sentido ninglin falar de
crecemento verde, faise necesario mencionar
que non todas as defensas politicas deste mo-
delo concordan en como artellalo, e se ben é
certo que existen visions que se poderian englo-
bar dentro do capitalismo verde moitas outras
non. Nestas dltimas hai discursos que intentan
construir ideas dun futuro non dependente dos
combustibeis fésiles, é dicir, existen modelos de
GND queintegran ideas decrecentistas3.

Dende distintas iniciativas populares de xus-
tiza climatica demandan vidas materialmente
mais austeras, pero que sexan ao tempo mais
seguras e mais plenas. Visions que defenden o
programa ecofeminista de desfeminizar os coi-
dados e repartilos igualitariamente entre os
membros da comunidade, mais tamén valoran-
doos simbdlica e economicamente e asi conver-
téndoos en parte esencial da axenda central de
calquera sociedade. En definitiva, non é unha
cuestidon de evitar as criticas ao GND senén de
conecer cal é a posibilidade real de cambio no
contexto actual e que iniciativas temos procu-
rando unha saida.

Dito isto, coincidese plenamente coa vision
de Vazquez Pumarifio e Casal Lodeiro con rela-
cién aos Obxectivos de Desenvolvemento Sos-
tibel (ODS), pero ademais das contradicions for-
muladas durante a conversa € necesario sinalar
algunha eiva mais. Unha primeira relacionada
coa medicién lineal de cada un dos obxectivos,
feito que complica a andlise sistémica dos
impactos de calquera deles. Por exemplo, ima-
xinar que efectos teria unha reducion das emi-
sions de dioxido de carbono (punto 13: accion
climatica) sobre o resto de obxectivos; € dicir, se
os indicadores non asignan metas comduns vai
ser imposibel conecer o impacto conxunto da
Axenda 2030.

Unha segunda limitacion é mais de fondo
que de forma, e estd relacionada coa total
ausencia dos debates éticos do século XXI. Por
exemplo, no punto nove (industria, innovacion e
infraestrutura) non se ten en conta a experiencia
dos algoritmos discriminatorios por razon de
raza, sexo ou tendencia sexual que afectarian,
por nomear un, ao ODS ndmero cinco (igualdade
de xénero)l4. Igualmente queda féra de toda
discusién o papel dos dereitos dos animais na
consecucion dos devanditos obxectivos.

Cuestion, esta Ultima, que non é intranscen-
dente. Ter algin obxectivo dedicado xa non a
chamada liberaciéon animal, senén a unha forte
vision do seu benestar axudaria a paliar numero-
sos problemas medioambientais (puntos 14:
vida submarina; punto 15: vida ecosistemas
terrestres) e seria un gran paso na loita contra a
crise climatica e o modelo econémico neoliberal
que a alimenta®s. Noutras palabras, o impacto
sistémico de engadir un ODS destas caracteris-
ticas sera extremadamente beneficioso e sen
embargo nin sequera dende algunhas visidéns
decrecentistas esta presente.

En calquera caso, como ben comentan Casal
Lodeiro e Vazquez Pumarino, o erro fundamental
da Axenda 2030 é a inclusién do crecemento

econdmico (punto 8); e se ben é certo que ese
concepto ten varias aproximacions criticas que
intentan afastalo dos mitos econémicos sobre
os cales se constrle na actualidade, a realidade
dende as instituciéns é outra moi distinta. Non
se fai a andlise material necesaria que explique
como o tipo de sociedades das que gozamos no
Norte Global dende a Segunda Guerra Mundial,
son modelos que se sostiveron sobre un mo-
mento mineral excelente e sobre un exército de
reproducion xeracional da vida: as mulleres nos
fogares.

Faise imprescindibel, entén, caminar cara a
un modelo non s6 economicamente decrecen-
tista sendn procurar vias para a construcion
dunha democracia sen carbono. E necesario que
as comunidades e as institucions comecen a se
facer cargo da reproducion cotia da vida e abor-
den o enquistado poder do capital fosil, asi
como os danos causados por este ao longo do
tempo. A sociedade indispensabel para loitar
contra as alteracions climaticas constriese den-
de a propia loita e sen esquecer que non todos
0s movementos democraticos procuran a xustiza
climatica nin todo movemento ecoloxista vai
acompanado de mais democracia. Para concluir,
asi como 0s nosos protagonistas advirten de que
0 colapso non ten unha data concreta, é impor-
tante sinalar que as nosas sociedades non estan
ante a Ultima oportunidade de frear as altera-
ciéns climaticas sendn ante a Ultima posibili-
dade de facelo dun xeito xusto para as actuais e,
sobre todo, para as vindeiras xeracions.

